
 

 

 

 

 



 

 

 

 

 

Դասընթացի անոտացիա 

Անչափահասների նկատմամբ արդարադատությունը պետք է հիմնված լինի ոչ թե իրավախախտների 

նկատմամբ ներողամտության, այլ հանցավոր վարքագծի պատճառների ըմբռնման և մեղավոր անձանց 

նկատմամբ նրանց տարիքային առանձնահատկություններին համապատասխան արդյունավետ 

ներգործության միջոցների կիրառման վրա։ Դրա հիմնական նպատակը երեխայի անձի հետագա 

քրեականացման կանխումն ու նրա սոցիալական վերաինտեգրմանը նպաստելն է։ 

Այս համատեքստում առավել արդիական է դառնում անչափահասների արդարադատության (յուվենալ 

արդարադատության) համակարգի ձևավորման խնդիրը, որը կոչված է ապահովելու անչափահասների 

իրավունքների, ազատությունների և օրինական շահերի պաշտպանությունը։ Ցավոք, Ռուսաստանը և 

Հայաստանը դեռևս այն սակավաթիվ երկրների շարքում են, որտեղ անչափահասների գործերով 

դատարանները և այլ իրավակիրառ մարմիններն ու ծառայությունները չեն առանձնացվել որպես 

ինքնուրույն ենթահամակարգ։ Միևնույն ժամանակ, տարբեր պետություններում անչափահասների 

արդարադատության առանձին տարրերի ներդրման փորձը ցույց է տվել դրանց բարձր 

արդյունավետությունը երեխաների իրավունքների, ազատությունների և օրինական շահերի 

պաշտպանության գործում։ 

Հանցավոր խմբավորումների և կլանների գործունեությանը մասնակցությունը երիտասարդների որոշ 

շրջանակներում երբեմն ընկալվում է որպես սոցիալապես հեղինակավոր զբաղմունք։ Անչափահասների 

կողմից կատարվող իրավախախտումների ընդհանուր կառուցվածքում աճում է ծանր և առանձնապես 

ծանր հանցագործությունների տեսակարար կշիռը, ընդ որում՝ դրանց զգալի մասը կատարվում է 

տարբեր տեսակի զենքի կիրառմամբ։ Անչափահասների կատարած հանցագործությունների կազմում 

գերակշռում են սեփականության դեմ ուղղված հանցագործությունները (մինչև 85 %), մասնավորապես՝ 

գողությունը, խարդախությունը, կողոպուտը, ավազակությունը, տրանսպորտային միջոցի ապօրինի 

տիրապետումը, գույքի դիտավորյալ ոչնչացումը կամ վնասումը։ Կայուն միտում է դարձել նաև 

անչափահասների կողմից հանցագործությունների խմբային կատարումը։ Որոշ դեռահասների համար 

հանցավոր խմբավորումներին անդամակցելը կամ դրանց գործունեությանը մասնակցելը վերածվում է 

սոցիալական ակնկալիքների և ձգտումների առավելագույն դրսևորման, իսկ մի մասը նույնիսկ նպատակ 

է դնում համալրել հանցավոր կառույցների շարքերը։ 

Անչափահասների հանցավորության հիմնական պատճառներն են դաստիարակության թերությունները 

և սոցիալական միջավայրի բացասական ազդեցությունը։ Գործող օրենսդրությամբ ամրագրված է, որ 

քաղաքացիները պարտավոր են հոգ տանել երեխաների դաստիարակության մասին, պատրաստել 

նրանց հասարակական օգտակար աշխատանքի, ձևավորել նրանց որպես հասարակության 

արժանապատիվ անդամներ։ Երիտասարդ սերնդի, հատկապես անչափահասների դաստիարակության 

նկատմամբ հոգատարությունը դիտարկվում է որպես բոլոր քաղաքացիների, պետական մարմինների և 

հասարակական կազմակերպությունների սահմանադրական պարտականությունը։ 

Աշխարհի տարբեր երկրներում, ինչպես նաև Ռուսաստանում և Հայաստանում, արդեն իրականացվել 

կամ իրականացվում են անչափահասների արդարադատության համակարգի առանձին տարրերին 

վերաբերող բարեփոխումներ, թեև ամբողջական յուվենալ արդարադատության համակարգը դեռևս 

ներդրված չէ։ 



 

 

 

 

«Անչափահասների արդարադատություն» դասընթացը բաղկացած է երկու մասից՝ Ընդհանուր և 

Հատուկ, որոնցից յուրաքանչյուրը ներառում է դասընթացի համապատասխան հիմնախնդիրների 

հիմնական թեմատիկ բլոկները։ Դասընթացի ուսումնասիրման ընթացքում կիրառվում են ինչպես 

լսարանային ուսուցման ձևերը (դասախոսություններ, սեմինարներ, ստուգողական աշխատանքներ), 

այնպես էլ ուսանողների ակտիվ ինքնուրույն աշխատանքը։ 

Դասախոսությունը հանդիսանում է թեմայի ուսումնասիրման մեկնարկային փուլը, որի ընթացքում 

ներկայացվում է քննարկվող նյութի ընդհանուր բնութագիրը, բացահայտվում են անչափահասների 

արդարադատության հիմնական հայեցակարգը, դրա դրսևորման ձևերն ու առանձնահատկությունները, 

ներկայացվում են թեմային վերաբերող իրավական և գիտական մեկնաբանություններ, ինչպես նաև 

ձևավորվում են ուսումնական և ինքնուրույն աշխատանքի գործնական հմտություններ։ 

Սեմինար պարապմունքներն անցկացվում են դասընթացի առավել բարդ և հիմնարար հարցերի շուրջ։ 

Դրանք նպատակ ունեն խորացնել և ընդլայնել ուսանողների տեսական գիտելիքները, որոնք ձեռք են 

բերվել համապատասխան նյութի ուսումնասիրության ընթացքում։ 

 

Դասընթացի նպատակն ու խնդիրները 

Նպատակ և խնդիրներ 

 

Դասընթացի նպատակն է ուսանողների մոտ ձևավորել խորացված մասնագիտական գիտելիքներ 

անչափահասների արդարադատության ոլորտում, ինչպես նաև զարգացնել համապատասխան 

գիտելիքները գործնականում ձեռք բերելու և կիրառելու կարողությունները։ 

Դասընթացի նպատակն է նաև ձևավորել ուսանողների մոտ գիտականորեն հիմնավորված, 

ամբողջական և համակարգված պատկերացումներ օտարերկրյա և ազգային անչափահասների 

արդարադատության համակարգի ձևավորման, զարգացման, կառուցվածքի, կազմակերպման և 

գործունեության վերաբերյալ՝ որպես անչափահասների իրավունքների և օրինական շահերի 

պաշտպանության հիմնարար միջոց։ 

Դասընթացի խնդիրները 

Դասընթացի հիմնական խնդիրներն են՝ 

 ուսումնասիրել անչափահասների արդարադատության առարկան, բովանդակությունը և մեթոդը, 

 ուսումնասիրել այս ինստիտուտի ձևավորման և զարգացման պատմությունը Հայաստանի 

Հանրապետությունում, Ռուսաստանի Դաշնությունում և աշխարհի տարբեր երկրներում, 

 ծանոթանալ անչափահասների արդարադատության հիմնական հասկացություններին, 

 բացահայտել անչափահասների արդարադատության վերաբերյալ հիմնական տեսական 

մոտեցումները, ինչպես նաև դրա ներդրման և զարգացման հիմնախնդիրները, 

 ուսումնասիրել աշխարհի մի շարք երկրներում գործող անչափահասների արդարադատության 

տարբեր մոդելները, 



 

 

 

 

 ուսումնասիրել անչափահասի անձը, նրա շեղվող (դեվիանտ) վարքագիծը և դրանց հետ կապված 

հիմնախնդիրները։ 

Դասընթացի մուտքային պահանջները 

Ուսանողը պետք է տիրապետի քրեական իրավունքի ընդհանուր մասի հիմքերին (հանցակազմի 

տարրեր, պատժի տեսակներ և սկզբունքներ), ինչպես նաև ունենա ընդհանուր պատկերացում 

իրավական համակարգերի դասակարգման և համեմատական իրավագիտության մեթոդների 

վերաբերյալ։ Ցանկալի է նաև անգլերեն և ռուսերեն իրավաբանական տեքստերի ընթերցանության 

կարողություն։ 

Ձեռք բերվող գիտելիքները և կարողությունները 

Դասընթացի յուրացման արդյունքում ուսանողները պետք է իմանան՝ 

 անչափահասների արդարադատության ոլորտի տեսական և գործնական հիմքերը, 

 անչափահասների նկատմամբ կամ նրանց կողմից կատարված հանցագործությունների և 

իրավախախտումների բնույթը, դրանց տեղն ընդհանուր հանցավորության կառուցվածքում, 

 ընտանիքի, դպրոցի, ուսումնական հաստատության, սոցիալական և ընկերական միջավայրի, 

ինչպես նաև հասարակության և իրավասու պետական մարմինների դերը անչափահասների 

հանցավորության կանխարգելման գործում, 

 անչափահասների սահմանադրական, քրեական և ընտանեկան իրավունքների հիմնական 

դրույթները, 

 Ռուսաստանի Դաշնությունում և Հայաստանի Հանրապետությունում ընտանիքի, մանկության և 

երիտասարդության ոլորտում միասնական պետական յուվենալ քաղաքականության հայեցակարգի 

հիմնական դրույթները՝ որպես մարդկային ռեսուրսների ազգային քաղաքականության հիմք, 

 նախկինում ուսումնասիրված իրավական առարկաների դրույթներն ու հասկացությունները՝ 

տարբեր սոցիալական միտումների, փաստերի և երևույթների գնահատման և վերլուծության 

նպատակով, 

 անչափահասների նկատմամբ արդարադատության իրականացման և անչափահասների 

անտեսվածության ու իրավախախտումների կանխարգելման համակարգի գործունեության հիմքում 

ընկած հիմնական սկզբունքները, 

 անչափահաս քաղաքացիների աշխատանքային, բնակարանային և այլ իրավունքների 

պաշտպանության իրավական հիմքերը, 

 յուվենալ արդարադատության իրականացման հիմնական սկզբունքները, 

 յուվենալ արդարադատության իրավական համակարգերը և դրանց արդիականացման 

ուղղությունները, 

 Եվրոպական երկրների յուվենալ արդարադատության համակարգում քրեական իրավունքի 

առանձնահատկությունները, ինչպես նաև Ռուսաստանի Դաշնության և Հայաստանի 

Հանրապետության օրենսդրությունը՝ անչափահասների քրեական պատասխանատվության և 

պատժի վերաբերյալ, 



 

 

 

 

 Ռուսաստանի Դաշնությունում և Հայաստանի Հանրապետությունում անչափահասների 

իրավունքների պաշտպանության ապահովման արդիական հիմնախնդիրները։ 

Ուսանողները պետք է կարողանան՝ 

 կողմնորոշվել յուվենալ արդարադատության ձևավորման և զարգացման պատմաիրավական 

հիմնահարցերում, 

 կիրառել տեսական և հայեցակարգային գիտելիքները ժամանակակից Ռուսաստանի Դաշնության և 

Հայաստանի Հանրապետության՝ անչափահասների գործերով արդարադատության համակարգի 

վերլուծության ընթացքում, 

 ակտիվորեն մասնակցել սեմինար պարապմունքների ընթացքում քննարկվող հարցերի 

քննարկմանը, հանդես գալ հաղորդումներով և գիտական զեկույցներով, 

 ձևավորել, հիմնավորել և պաշտպանել սեփական իրավական դիրքորոշումը։ 

Ուսանողները պետք է տիրապետեն՝ 

 Ռուսաստանի Դաշնության և Հայաստանի Հանրապետության յուվենալ արդարադատության 

մոդելների ներկա վիճակն ու զարգացման հեռանկարները բնութագրող տեղեկատվության 

վերլուծության գործնական հմտություններին, 

 տեղեկատվության տարբեր աղբյուրներից, այդ թվում՝ համացանցից և արտասահմանյան 

մասնագիտական գրականությունից, անհրաժեշտ տեղեկություններ որոնելու, հավաքագրելու և 

օգտագործելու հմտություններին։ 

Դասավանդման եղանակները և մեթոդները 

 Տեղեկատվական (դասախոսական) նյութերի մատուցում՝ համեմատական օրինաչափությունների 

վերլուծությամբ։ 

 Քննարկումներ և բանավեճեր՝ հիմնված տարբեր երկրների քրեական օրենքների նմուշների վրա։ 

 Գործնական վարժանքներ՝ հանցակազմերի համեմատությամբ, պատժման համակարգերի 

գնահատմամբ։ 

 Խմբային և անհատական ուսումնասիրություններ՝ համաշխարհային քրեական 

արդարադատության մոդելների համադրությամբ։ 

 Տեքստերի աշխատանք՝ տարբեր լեզուներով (անգլերեն, ռուսերեն) իրավական ակտերի և դատական 

պրակտիկայի հիման վրա։ 

 Դասընթացի տեղը կրթական ծրագրում 

Դասընթացի յուրացման արդյունքում ձեռք բերվող գիտելիքները և կարողությունները Դասընթացի 

յուրացման արդյունքը ապահովում է անհրաժեշտ գիտելիքների, հմտությունների ու 

կարողությունների համապատասխան ՈԱՇ-ի վերջնարդյունքներին: 

Դասընթացը ներառված է քրեական իրավունք և դատավարություն ակադեմիական կրեդիտ (108 

ակադեմիական ժամ) աշխատատարությամբ, որից 16 ակադեմիական ժամ նախատեսվում է 



 

 

 

 

գործնական պարապմունքների համար: Դասընթացը նախատեսվում է ուսումնասիրել 1. 

ուսումնական տարվա 2-րդ կիսամյակում: 

1.1. Դասընթացի աշխատատարու թյ ան բաշխու մն ըստ ու սու մնական 

աշխատանքի տեսակների (ակադեմիական ժամերով) 

 

Ուսումնական 

աշխատանքների 

տեսակները 

Ամբո 

ղջը, 

ակ. 

ժամ. 

Բաշխում ըստ կիսամյակների 

1 

Կի 
ս. 

2 

Կի 
ս. 

3 

Կի 
ս. 

4 

կիս. 

5 

Կիս. 

6 

Կի 
ս. 

1 2 3 4 5 6 7 8 

1. Ըստ կիսամյակի ընդհանուր դասընթացի 

ուսուցման ծանրաբեռնվածությունը 

108 108      

1.1. Լսարանային պարապմունքներ: 32 32      

1.1.1.Դասախոսություններ 16 16      

1.1.2.Սեմինարներ 16 16      

1.2. Ինքնուրույն աշխատանք 76 76      

Քննություն        

 

1.2. Դասընթացի թեմատիկ պլ ան 

 

Դասընթացի բաժինները և թեմաները 

 

Ընդհանг

ւր 

(ակ. ժամ) 

Դասախ 

ոսությո 

ւններ 

(ակ. 

ժամ) 

 

Սեմինար (ակ. 

ժամ) 

Պարապմ- 

ունքների 

այլ 

տեսակներ 

(ակ. ժամ) 

Բաժին 1. Յուվենալ արդարադատության 

պատմական ակնարկ 

 

108 16 16 40 

Թեմա 1.1. Անչափահասների կողմից 

հանցագործությունների և այլ 

իրավախախտումների կատարմանը 

նպաստող պատճառներն ու պայմանները 

7 1 1 3 

Թեմա 1.2. Դպրոցի, կրթական և սոցիալական 

միջավայրի դերը անչափահասների 

հանցավոր կամ շեղվող վարքագծի 

ձևավորման գործընթացում 

7 1 1 3 

Թեմա 1.3. Յուվենալ արդարադատությունը 

Ֆրանսիայում, Իսպանիայում, 

Չինաստանում, Մոլդովայում, Վրաստանում, 

Ուկրաինայում, Շվեդիայում, Նորվեգիայում և 

Ֆինլանդիայում 

7 1 1 3 



 

 

 

 

Բաժին 2. Յուվենալ արդարադատության 

իրականացման ձևերը 

 

    

Թեմա 2.1. Դպրոցի, կրթական և 

սոցիալական միջավայրի դերը 

անչափահասների հանցավոր կամ շեղվող 

վարքագծի ձևավորման գործընթացում 

 

7 

 

1 

 

1 

 

3 

Թեմա 2.2. Գաղտնիության պահպանումը 

քրեական դատավարությունում 7 1 1 3 

Թեմա 2.3. Քրեական պատիժների 

համակարգերի համեմատություն (Ֆրանսիա, 

Գերմանիա, ԱՄՆ, ՀՀ, ՌԴ) 

 

7 1 1 3 

Թեմա 2.4. Մեղսունակություն, տարիք, 

պատժի համարժեքություն՝ համեմատական 

դիտարկում 

 

7 

 

1 

 

1 

 

3 

Թեմա 2.5. Յուվենալ արդարադատությունը 

Հայաստանի Հանրապետությունում և 

Ռուսաստանի Դաշնությունում 

 

 

7 

 

1 

 

1 

 

3 

Թեմա 2.6 . Յուվենալ արդարադատությունը 

Անգլիայում, ԱՄՆ-ում, Գերմանիայում, 

Լատվիայում, Լիտվայում և Լեհաստանում 

7  1 1 2 

Թեմա 2.7 Քրեական պատասխանատվության 

ապաքրեականացում, դեկրիմինալիզացիա 
 7 1 1 2 

Թեմա 2.8 ՄԱԿ-ի՝ անչափահասների նկատմամբ 

արդարադատությանը վերաբերող նվազագույն 

ստանդարտ կանոնները («Պեկինյան 

կանոններ») 

 

 2 5 5 3 

Ընդամենը 72 16 16 76 
 



 

 

 

 

Դասընթացի բովանդակություն 

Թեմա 1. Յուվենալ արդարադատության պատմական ակնարկ 

1. Յուվենալ արդարադատության հասկացությունը, դրա ձևավորումն ու հիմնական մոդելները։ 

2. Յուվենալ արդարադատության համակարգերի ընդհանուր գծերն ու առանձնահատկությունները։ 

3. Յուվենալ արդարադատության առաքելությունը։ 

Թեմա 2. Յուվենալ արդարադատության իրականացման ձևերը 

1. Յուվենալ արդարադատության նպատակները, իրականացման մեթոդներն ու իրավասու մարմինները։ 

2. ՅՈՒՆԻՍԵՖ-ի դիրքորոշումը անչափահաս իրավախախտների վերաբերյալ։ 

Թեմա 3. Յուվենալ արդարադատությունը Հայաստանի Հանրապետությունում և Ռուսաստանի 

Դաշնությունում 

1. Յուվենալ արդարադատությունը Հայաստանի Հանրապետությունում։ Անչափահասների գործերով 

օրենսդրական գործընթացների վիճակը և այդ ոլորտում միջգերատեսչական աշխատանքային խմբի 

գործառույթները։ 

2. Հայաստանի Հանրապետությունում խնամակալության և հոգաբարձության մարմինները, դրանց 

հիմնական խնդիրներն ու գործառույթները։ 

3. Անչափահասների իրավունքների և օրինական շահերի պաշտպանությունը։ Անչափահասի իրավունքների 

պաշտպանությունը ծնողական իրավունքների չարաշահումից։ 

Թեմա 4. ՄԱԿ-ի՝ անչափահասների նկատմամբ արդարադատությանը վերաբերող նվազագույն ստանդարտ 

կանոնները («Պեկինյան կանոններ») 

1. Անչափահասների քրեական պատասխանատվության ենթարկելու տարիքը և դրա իրավական 

ամրագրումը միջազգային իրավական փաստաթղթերում («Պեկինյան կանոններ») և ազգային 

օրենսդրությունում։ Անչափահասների հանցավորության տեսակարար կշիռը ընդհանուր 

հանցավորության կառուցվածքում։ Անչափահասների կողմից բռնի հանցագործությունների և 

սեփականության դեմ ուղղված հանցագործությունների կատարումը՝ որպես ընդհանուր հանցավորության 

բաղադրիչ։ 

2. Անչափահասների իմպուլսիվ վարքագիծը և դրա ազդեցությունը շեղվող (դեվիանտ) վարքագծի 

ձևավորման վրա։ 



 

 

 

 

3. Պատժից դեպի վերադաստիարակություն. դատական վարույթից և քրեական պատժից հնարավորինս 

հրաժարվելը՝ որպես յուվենալ արդարադատության հիմնարար սկզբունք։ 

Թեմա 5. Անչափահասների կողմից հանցագործությունների և այլ իրավախախտումների կատարմանը 

նպաստող պատճառներն ու պայմանները 

1. Ընտանեկան օրենսգրքի դրույթները։ Խնամակալության և հոգաբարձության մարմինների 

մասնակցությունը այն դատական գործերին, որոնք վերաբերում են երեխային ծնողներից վերցնելուն, 

ծնողական իրավունքներից զրկելուն, ծնողական իրավունքներից զրկման կարգին և իրավական 

հետևանքներին, ծնողական իրավունքների վերականգնմանը և սահմանափակմանը, սահմանափակման 

հետևանքներին, սահմանափակված իրավունքներ ունեցող ծնողների հետ երեխաների շփմանը, ինչպես 

նաև ծնողական իրավունքների սահմանափակման վերացմանը։ 

2. Ընտանիքի դերը անչափահասների հանցավոր կամ շեղվող վարքագծի ձևավորման գործում։ 

o Աղքատության, գործազրկության, բացասական ժողովրդագրական փոփոխությունների և ոչ լիարժեք 

ընտանիքների աճի ազդեցությունը անչափահասների հանցավոր կամ շեղվող վարքագծի վրա։ 

o Բարեկեցիկ և նյութապես ապահովված ընտանիքներում անչափահասների հանցավոր կամ շեղվող 

վարքագծի պատճառները։ 

o Ծնողի կամ ծնողների զբաղվածության ազդեցությունը անչափահասի շեղվող վարքագծի ձևավորման վրա։ 

o Ծնողական վերահսկողությունը, տեղեկացվածությունը և երեխայի՝ տնից դուրս գտնվելու ժամանակի 

սահմանափակումը՝ որպես շեղվող վարքագծի կանխարգելման գործոն։ 

Թեմա 6. Դպրոցի, կրթական և սոցիալական միջավայրի դերը անչափահասների հանցավոր կամ շեղվող 

վարքագծի ձևավորման գործընթացում 

1. Դպրոցի, կրթական հաստատության, ընկերական և սոցիալական միջավայրի դերը անչափահասների 

հանցավոր կամ շեղվող վարքագծի զարգացման գործընթացում։ Շեղվող վարքագծի դրսևորումների աճի 

պատճառները հիմնական դպրոցից ավագ դպրոց անցնելու շրջանում, ինքնահաստատման փորձերի 

ընթացքում և դրանց կանխարգելման խնդիրները։ «Ուսուցիչ–աշակերտ» հարաբերությունների դերը 

շեղվող վարքագծի բացահայտման կամ կանխարգելման գործում։ Ուսուցչի անտարբերությունը, խտրական 

վերաբերմունքը, մասնագիտական անբավարար պատրաստվածությունը, հոգեբանական գիտելիքների 

պակասը, ագրեսիվ վարքագծի դրսևորումները՝ որպես անչափահասի արժեքային համակարգի և 

վարքագծի վրա բացասաբար ազդող գործոններ։ Անհարգելի բացակայությունները՝ որպես շեղվող 

վարքագծին նպաստող հանգամանք։ 



 

 

 

 

2. Ընկերական միջավայրը՝ որպես անչափահասների շեղվող վարքագծի վրա ազդող գործոն։ Ազատ 

ժամանակի աննպատակ անցկացումը և անչափահասին առանց վերահսկողության թողնելը՝ որպես 

շեղվող վարքագծի ձևավորման պատճառ։ Հանցավոր աշխարհի մասին ֆիլմերի և հեռուստասերիալների 

բացասական ազդեցությունը անչափահասների հանցավոր կամ շեղվող վարքագծի ձևավորման վրա։ 

3. Անչափահասի շրջապատում հանցավոր վարքագիծ ունեցող անձանց առկայությունը՝ որպես շեղվող 

վարքագծի առաջացման հավանականությունը մեծացնող գործոն։ Դեռահասի ինքնուրույնության 

զգացումը և ընտանիքի ու դպրոցի վերահսկողությունից դուրս գալու ձգտումը։ 

Թեմա 7. Յուվենալ արդարադատությունը Ֆրանսիայում, Իսպանիայում, Չինաստանում, Մոլդովայում, 

Վրաստանում, Ուկրաինայում, Շվեդիայում, Նորվեգիայում և Ֆինլանդիայում 

1. Յուվենալ արդարադատությունը Վրաստանում։ Վիճակագրական տվյալներ և յուվենալ 

արդարադատության օրենսգրքի վերաբերյալ «կողմ» և «դեմ» տեսակետներ։ 

2. Յուվենալ արդարադատությունը Ֆրանսիայում, դրա մասնակիցները և նրանց լիազորությունները։ 

3. Յուվենալ արդարադատությունը Իսպանիայում, Չինաստանում, Մոլդովայում, Ուկրաինայում, 

Շվեդիայում, Նորվեգիայում և Ֆինլանդիայում։ 

Թեմա 8. Յուվենալ արդարադատությունը Անգլիայում, ԱՄՆ-ում, Գերմանիայում, Լատվիայում, Լիտվայում և 

Լեհաստանում 

1. Յուվենալ արդարադատությունը Անգլիայում և ԱՄՆ-ում։ «Վերականգնողական արդարադատություն» և 

«Հաշտեցումը՝ որպես հակամարտության լուծման հիմնական միջոց» անչափահասների գործերով։ 

Կատարված արարքի ընդունումը և դրա բացասական հետևանքների վերացումը՝ որպես 

հանցագործությամբ խախտված արդարության վերականգնման միջոց։ 

2. Հաշտեցումը՝ որպես մարդասիրության և արդարադատության դրսևորում, տարբեր երկրներում 

(Ֆրանսիա, Գերմանիա, Լատվիա, Լիտվա, Լեհաստան, Հայաստան) իրականացված իրավական 

բարեփոխումների արդյունք։ 

3. Հայաստանի Հանրապետության Քրեական օրենսգրքով նախատեսված անչափահասների քրեական 

պատասխանատվության առանձնահատկությունները։ 

Դասընթացի ապահովվածությունը գրականությամբ 

	Թեմա 8. Յուվենալ արդարադատությունը Անգլիայում, ԱՄՆ-ում, Գերմանիայում, Լատվիայում, Լիտվայում և Լեհաստանում

